REPUBLIKA E SHQIPERISE
KUVENDI

LIGJ

Nr. 140/2020

PER CENSIN E POPULLSISE DHE TE BANESAVE!

Né mbéshtetje té neneve 78 dhe 83, pika 1, té Kushtetutés, me propozimin e Késhillit té
Ministrave,

KUVENDI
| REPUBLIKES SE SHQIPERISE
VENDOSI:

KREU |
DISPOZITA TE PERGJITHSHME
Neni 1
Objekti i ligjit

Ky ligj rregullon organizimin dhe realizimin e censit té popullsisé dhe té banesave né
territorin e Republikés sé Shqipérisé.

Neni 2

Qéllimi i censit

Ky ligj éshté pérafruar pjesérisht me:

- Rregulloren (KE) Nr. 763/2008 té Parlamentit Europian dhe té Késhillit, daté 9 korrik 2008 “Mbi censet e
popullsisé dhe té banesave”, Numri CELEX 32008R0763, Fletorja Zyrtare e Bashkimit Europian, Seria L, Nr.
218, daté 13.8.2008, fage 14-20.

- Rregulloren Zbatuese (BE) Nr. 2017/543 t& Komisionit, daté 22 mars 2017 “Pér caktimin e rregullave pér
zbatimin e Rregullores (KE) Nr. 763/2008” té Parlamentit Europian dhe té& Késhillit “Mbi censet e popullsisé
dhe té banesave” pérsa U takon specifikimeve teknike té temave dhe nénndarjeve té tyre”, Numri CELEX
32017R0543, Fletorja Zyrtare e Bashkimit Europian, Seria L, Nr. 78, 23.03.2017, fage 13-58



1. Censi synon té ofrojé té dhéna té besueshme statistikore, té nevojshme pér planifikimin
dhe realizimin e politikave té pérgjithshme té zhvillimit, pér analiza private e publike té
vendimmarrjes, pér kérkime shkencore dhe, né pérgjithési, pér pérmirésimin e njohjes e té
kuptuarit nga shtetasit té realitetit demografik, ekonomik dhe shogéror té vendit.

2. Censi ofron té dhéna pér:

a) numrin dhe shpérndarjen gjeografike té popullsisé vendbanuese;

b) strukturén demografike dhe karakteristikat kryesore té popullsisé;

c¢) numrin, shpérndarjen gjeografike dhe strukturén e banesave e té ndértesave qé pérdoren

pér géllime banimi;

¢) kushtet e strehimit té popullsisé.

Neni 3
Pérkufizime

Né kuptim té kétij ligji, termat e méposhtém kané kéto kuptime:

a) “Popullsi” éshté popullsia né nivel kombétar, rajonal dhe vendor, e cila gjendet né
vendbanimin e zakonshém né ditén e censit.

b) “Ndértesé” nénkupton njé ndértesé t&€ pérhershme, gé ka banesa té projektuara pér
banim njerézor, ose banesa té zakonshme gé jané té rezervuara pér banim sezonal, dytésore
0se gé jané boshe.

C) “Banesé” é&shté njé vend i vecanté dhe i pavarur vendbanimi ose i menduar pér banim
nga njésité ekonomike familjare, pavarésisht nése éshté i zéné ose jo né momentin e censit
apo nése nuk éshté menduar pér banim, por éshté pérdorur si vendbanim né momentin e
censit.

¢) “Vendbanim i zakonshém” &shté vendi ku personi zakonisht kalon periudhén e
pérditshme té pushimit, pavarésisht nga mungesa té pérkohshme pér géllime rekreative,
pushime, vizita né miq dhe té aférm, biznes, trajtim mjekésor ose pelegrinazhi fetar.

Personat, qé konsiderohen si vendbanues té zakonshém té njé zone gjeografike, jané ata:

I. gé kané jetuar né vendbanimin e tyre té& zakonshém pér njé periudhé té vazhdueshme, té
paktén 12 muaj pérpara dités sé censit; ose

ii. gé& kané ardhur né vendbanimin e tyre té zakonshém gjaté 12 muajve para dités sé
censit, me géllim gé té géndrojné aty té paktén pér njé vit.

Kur rrethanat e pérshkruara né paragrafét “i” ose “ii” nuk mund té pércaktohen,
“vendbanim i zakonshém” do té thoté vendi i ligjshém ose vendbanimi i regjistruar.

d) “Njési ekonomike familjare (NJEF)” éshté njé person, i cili jeton vetém, ose njé grup
personash, té cilét jetojné bashké né njé pjesé ose né té gjithé banesén dhe ndajné ushgimin
dhe gjéra té tjera té domosdoshme pér té jetuar.

dh) “Banesa kolektive” jan€ mjediset q€ jané t€ projektuara pér banim té pérbashkét nga
grupe individésh ose disa njési ekonomike familjare dhe qé& pérdoren si vendbanim i
zakonshém nga, té paktén, njé person né momentin e censit.

e) “Cens” éshté mbledhja e informacionit me ané té pyetésoréve dhe pérpunimi i té
dhénave té marra, né ményré gé té sigurohet numérimi i ploté i té gjithé individéve, njésive
ekonomike familjare, banesave dhe ndértesave té shfrytézuara pér géllime banimi brenda
territorit té Republikés sé Shqipérisé né njé moment té vetém né kohé, si dhe prodhimi i
statistikave né lidhje me karakteristikat demografike, ekonomike e sociale té popullsisé sé
Shqipérisé.

¢) “Dita e censit” éshté dita e paré e fillimit t¢ mbledhjes sé té dhénave né terren.

) “Momenti i censit” &shté ora 00:00 e mesnatés, qé paraprin ditén e censit.

g) “Mbledhja e t€ dhénave” é&shté procesi i mbledhjes sé informacionit té censit né njé
territor té caktuar, pér njé periudhé té caktuar kohore, népérmjet intervistave té kryera nga
stafi i terrenit, plotésimit té pyetésoréve pér secilén ndértesé, banesé, njési ekonomike
familjare dhe individ né até territor.

gj) “Periudhé e mbledhjes s¢ té dhénave” &€shté periudha kohore gjaté sé cilés té dhénat
mund té mblidhen népérmjet stafit né terren té censit.

h) “INSTAT” éshté Instituti i Statistikave té Shqipérisé, gé éshté autoriteti ekzekutiv
pérgjegjés pér planifikimin, zbatimin dhe menaxhimin e censit.

i) “Té dhéna personale” jané c¢do lloj informacioni i parashikuar né legjislacionin pér
mbrojtjen e té dhénave personale.

j) “Refuzim” éshté mospranimi ose kundérshtimi i personave té pércaktuar né pikén 1 té
nenit 5 té kétij ligji pér dhénien e informacionit té kérkuar né pyetésorét e censit.

k) “Identifikimi i drejtpérdrejté” dhe “identifikimi i1 té€rthorté”, pér géllime t& kétij ligji,
kané kuptim té njéjté me até té pércaktuar né legjislacionin pér statistikat zyrtare.

1) “Zoné numérimi” éshté hapésira e pércaktuar nga INSTAT-i pér njé anketues pér
géllimet e mbledhjes sé té dhénave né cens.

Neni 4
Pyetésori i censit

1. Pyetésori i censit &shté instrumenti i hartuar nga INSTAT-i dhe i pasqyruar né planin
vjetor pér zbatimin e Programit té Statistikave Zyrtare, i cili pérmban pyetjet e detyrueshme
dhe kérkesat pér mbledhjen e informacionit té nevojshém pér prodhimin e statistikave zyrtare
té popullsisé dhe banesave.

2. Pyetésori i censit pérmban edhe pyetje pér identitetin etnik, gjuhén dhe fené, pérgjigjet
e té cilave bazohen né té drejtén e vetidentifikimit té individit. Kéto pyetje pérmbajné pér té
anketuarin alternativén pér t'iu pérgjigjur "Uné preferoj t€ mos pérgjigjem".

Neni 5
Detyrimi dhe e drejta pér t’u pérgjigjur

1. Té gjithé personat madhoré, me shtetési shqiptare ose té huaj, si dhe personat pa
shtetési, me pérjashtim té personelit diplomatik té akredituar né Shqipéri, té cilét né
momentin e censit jetojné brenda territorit t&¢ Republikés sé Shqipérisé, jané té detyruar té
japin informacionin e kérkuar sipas pikés 1 té nenit 4 té kétij ligji né pyetésorét e censit, né
ményré té ploté, té sakté dhe té besueshme.

2. Né rast se informacioni i kérkuar né pyetésorin e censit nuk mund té sigurohet nga
personat sipas pikés 1 té kétij neni, atéheré personat pérgjegjés pér dhénien e informacionit
jané:

a) pér njésiné ekonomike familjare, kryefamiljari ose njé anétar tjetér madhor i saj;

b) pér banesén kolektive, personi pérgjegjés pér kété banesé kolektive.

3. Pér pérmbushjen e detyrimit pér té dhéné informacionin e kérkuar nga personat me
aftési té kufizuar, INSTAT-i dhe Komisioni Qendror i Censit marrin masat e nevojshme pér
té siguruar lehtésimet e duhura, sipas llojit té aftésisé sé kufizuar.

4. Personat e pércaktuar né pikat 1 dhe 2 té kétij neni kané té drejtén té informohen nga
INSTAT-i pér:

a) géllimin dhe synimin e censit;

b) té drejtat dhe detyrimet gé kané pér dhénien e informacionit té kérkuar;

c) pyetjet e detyrueshme pér té dhéné informacion dhe pyetjet jo té detyrueshme;
¢) masat gé merr INSTAT-i pér té siguruar konfidencialitetin statistikor.

Neni 6
Institucioni pérgjegjés pér censin

Censi organizohet dhe zbatohet nga Instituti i Statistikave (INSTAT), me mbéshtetjen e
Komisionit Qendror té Censit dhe té komisioneve té censit né nivel bashkie. Detyrat dhe
pérgjegjésité e kétyre organeve pércaktohen né kreun Il té kétij ligji.

Neni 7
Dita e censit dhe periudha e mbledhjes sé té dhénave

Dita e censit dhe periudha e mbledhjes sé té dhénave né terren pércaktohen né planin
vjetor pér zbatimin e Programit té Statistikave Zyrtare, sipas parashikimeve té legjislacionit
né fuqi pér statistikat zyrtare.

Neni 8
Kategorité e té dhénave dhe pérdorimi i tyre

1. Té dhénat e mbledhura nga censi kategorizohen né:

a) identifikuese dhe personale té individéve dhe njésive ekonomike familjare;

b) identifikuese dhe strukturore té ndértesave, banesave, banesave kolektive.

2. Té dhénat e mbledhura nga censi pérdoren vetém pér géllime statistikore, né pérputhje
me legjislacionin né fuqi pér statistikat zyrtare, si edhe sipas standardeve dhe rekomandimeve
té Eurostat-it dhe t¢ Kombeve té Bashkuara pér censet.

3. Té dhénat e mbledhura nga censi do té shérbejné gjithashtu edhe pér ngritjen e:

a) regjistrit statistikor té popullsisé;

b) regjistrit statistikor té ndértesave dhe banesave.

4. Regjistrat statistikoré té krijuar sipas pikés 3 té Kkétij neni mirémbahen dhe
administrohen vetém nga INSTAT-i dhe nuk do té pérdoren pér asnjé listé elektorale apo
pérditésimin e ndonjé regjistri civil ose regjistri tjetér administrativ.

Neni 9
Mbrojtja e té dhénave dhe konfidencialiteti

1. Té dhénat e grumbulluara nga censi jané konfidenciale dhe mbrohen sipas legjislacionit
né fuqi pér statistikat zyrtare dhe legjislacionit pér mbrojtjen e té dhénave personale.

2. Cdo person ose autoritet publik, i cili népérmjet pérfshirjes né proceset e censit merr
ose ka dijeni pér té dhéna personale, i nénshtrohet detyrimit pér ruajtjen e konfidencialitetit
mbi to, sipas parashikimeve né legjislacionin né fuqi pér statistikat zyrtare dhe legjislacionin
pér mbrojtjen e té dhénave personale.



3. Mosrespektimi i detyrimit té pércaktuar né pikén 2 té kétij neni edhe nga personi qé ka
ndérpreré pérfshirjen né cens, konsiderohet shkelje e detyrimit pér ruajtjen e
konfidencialitetit.

4. INSTAT-i merr té gjitha masat e duhura teknike, organizative dhe té sigurisé pér té
parandaluar hyrjen e paautorizuar né instalimet ku té dhénat personale té censit mbahen,
pérpunohen ose ruhen, dhe pér t’i mbrojtur ato nga shkatérrimet e paligjshme, aksidentale,
humbjet aksidentale, si dhe nga ¢do formé tjetér e paligjshme pérpunimi.

5. INSTAT-1 duhet t’i trajtojé t€ dhénat e mbledhura, t€ pérpunuara e t€ ruajtura t€ censit
si rreptésisht konfidenciale duke mos lejuar individét dhe njésité e tjera statistikore té
identifikohen né ményré té drejtpérdrejté ose té térthorté.

6. INSTAT-i duhet té marré masat e duhura pér té siguruar saktésiné dhe besueshmériné e
té dhénave té censit. Kur pérpunimi i té dhénave nga INSTAT-i kryhet né ményré té tillé gé
mundéson identifikimin e subjektit t& té dhénave, té dhénat duhet té kodohen menjéheré, né
ményré gé subjektet t& mos jené mé té identifikueshme.

7. INSTAT-i duhet té ruajé té dhénat e mbledhura té censit sipas parashikimeve né
legjislacionin né fugi pér statistikat zyrtare.

Neni 10
Rezultatet e censit

Rezultatet statistikore té censit jané njé pasuri e pérbashkeét e té gjithé shoqgérisé shqiptare
dhe shpérndarja e tyre duhet té béhet né pérputhje me kushtet e méposhtme:

a) INSTAT-i paraget dhe boton rezultatet paraprake dhe ato pérfundimtare té censit mbi
baza shkencore e profesionale;

b) rezultatet statistikore, t&€ pércaktuara né shkronjén “a” té kétij neni, publikohen né nivel
kombétar, vendor dhe né nivel tjetér gjeografik, duke siguruar qé ato té paragiten né njé
formé gé e pérjashton identifikimin e drejtpérdrejté ose té térthorté té individit apo njésisé
ekonomike familjare;

c) INSTAT-i duhet té publikojé rezultatet e censit vetém né njé formé gé pengon
identifikimin e drejtpérdrejté apo té térthorté té individéve dhe njésive té tjera statistikore;

¢) pér géllime kérkimore-shkencore, e drejta e hyrjes né té dhénat konfidenciale jepet
vetém sipas parashikimeve né legjislacionin né fuqi pér statistikat zyrtare, duke mos lejuar
identifikimin e drejtpérdrejté ose té térthorté té njésive statistikore.

KREU 11

PERBERJA, PERGJEGJESITE DHE MARREDHENIET E ORGANEVE TE
NGARKUARA PER TE BERE CENSIN

Neni 11
Qéllimi i ngritjes dhe pérbérja e Komisionit Qendror té Censit

1. Me géllim mbéshtetjen e INSTAT-it né pérgatitjen dhe zbatimin e censit t& popullsisé
dhe banesave, ngrihet Komisioni Qendror i Censit, i cili drejtohet nga zévendéskryeministri.

2. Komisioni Qendror i Censit pérbéhet nga:

a) ministri pérgjegjés pér financat;

b) ministri pérgjegjés pér ekonominé;

C) ministri pérgjegjés pér punét e brendshme;

¢) ministri pérgjegjés pér infrastrukturén dhe energjiné;

d) ministri pérgjegjés pér integrimin europian dhe punét e jashtme;

dh) ministri pérgjegjés pér drejtésing;

e) ministri pérgjegjés pér mbrojtjen;

€) ministri pérgjegjés pér arsimin, sportin dhe rininé;

) ministri pérgjegjés pér shéndetésiné dhe mbrojtjen sociale;

g) ministri pérgjegjés pér bujgésiné dhe zhvillimin rural;

gj) ministri pérgjegjés pér turizmin dhe mjedisin;

h) ministri pérgjegjés pér kulturén;

1) ministri pérgjegjés pér diasporén;

J) ministri pérgjegjés pér mbrojtjen e sipérmarrjes;

k) Drejtori i Pérgjithshém i INSTAT-it;

1) dy pérfagésues té tjeré té nivelit té larté t¢ INSTAT-it, té caktuar nga Drejtori |
Pérgjithshém i INSTAT-it;

II) kryetari i Akademisé sé Shkencave;

m) rektori i Universitetit té Tiranés;

n) titullari mé i larté i strukturés pérgjegjése, gé mbulon céshtjet e zhvillimit dhe
mirégeverisjes né Kryeministri;

nj) Komisioneri pér té Drejtén e Informimit dhe Mbrojtjen e t& Dhénave Personale.

Neni 12
Pérgjegjésité e Komisionit Qendror té Censit

Komisioni Qendror i Censit ka kéto pérgjegjési:

a) harton dhe miraton rregulloren e Komisionit Qendror té Censit;

b) ndjek pérgatitjen dhe zbatimin e censit dhe mbéshtet INSTAT-in pér té siguruar té
dhénat statistikore qé priten té jepen nga institucionet publike, rrethet shkencore dhe shogéria
civile;

c) lehtéson bashkérendimin e punés ndérmjet ministrive dhe institucioneve gendrore e
shkencore pér mbéshtetjen e censit;

¢) miraton kalendarin e veprimtarive pér pérgatitjen dhe zbatimin e censit, né pérputhje
me planin vjetor pér zbatimin e Programit té Statistikave Zyrtare;

d) shgyrton c¢do kérkesé té paragitur dhe léshon autorizim té vecanté né lidhje me
miratimin pér mbledhjen e informacionit nga publiku gjaté periudhés prej 6 javésh, pérpara
dités sé censit, dhe gjaté periudhés sé mbledhjes sé té dhénave té censit, né pérputhje me
nenin 20 té kétij ligji.

Neni 13
Funksionimi i Komisionit Qendror té Censit

1. Komisioni zhvillon mbledhjen e tij té paré jo mé voné se 30 dité nga hyrja né fuqi e
kétij ligji dhe, mé tej, jo mé pak se njé heré né muaj deri né pérfundimin e kalendarit té
veprimtarive pér pérgatitjen dhe zbatimin e censit.

2. Né mungesé té kryetarit t¢ Komisionit, mbledhja kryesohet nga ministri pérgjegjés pér
punét e brendshme.

Neni 14



Pérgjegjésité e Institutit té Statistikave

1. Instituti i Statistikave (INSTAT) ka kéto pérgjegjési:

a) harton programin e punés, pércakton metodologjing, pérzgjedh e prokuron mjetet
teknike dhe programet kompjuterike té pérshtatshme, harton pyetésorin, nxjerr udhézimet e
nevojshme, pérgatit manualin e instruksionit pér stafin e terrenit, kryen pérgatitjen dhe
zbatimin e censit né baza profesionale dhe shkencore;

b) menaxhon burimet njerézore e financiare té ofruara pér censin dhe u raporton
Komisionit Qendror té Censit dhe donatoréve ndérkombétaré pérdorimin e kétyre burimeve;

c) njofton autoritetet dhe organet qgeveritare pérkatése pér hapat gé duhen marré pér
censin;

¢) udhézon komisionet né nivel bashkie, t€ ngritura sipas parashikimeve té nenit 15 té
kétij ligji, pér detyrat gé kané pér mbéshtetjen e censit;

d) cakton personat pérfagésues té INSTAT-it si anétaré né komisionet e censit né nivel
bashkie;

dh) zhvillon fushatén e njoftimit publik né pérputhje me nenin 19 té kétij ligji;

e) kryen procedurat e pérzgjedhjes, té rekrutimit dhe trajnimit té stafit té terrenit me
mbéshtetjen, sipas nevojés, té komisioneve té censit né nivel bashkie;

€) menaxhon mbledhjen dhe marrjen e té dhénave té censit nga stafi i terrenit;

f) pérpunon té dhénat e mbledhura nga censi dhe ndérmerr masat e duhura pér mbrojtjen e
konfidencialitetit té tyre, né pérputhje me parashikimet e nenit 8 té kétij ligji;

g) paraget e publikon té dhénat paraprake dhe pérfundimtare, né pérputhje me nenin 10 té
kétij ligji;

gj) i raporton Komisionit Qendror té Censit ecuriné e aktiviteteve té censit;

h) INSTAT-i mbulon detyrén e sekretariatit t¢ Komisionit Qendror té Censit dhe ka kéto
detyra:

i. njofton anétarét e Komisionit pér mbledhjen e radhés;

ii. mban procesverbalin e mbledhjes;

iii. pérgatit dokumentacionin bazé té mbledhjes, t€é paktén 5 dité pérpara datés sé
mbledhjes.

2. INSTAT-i mund té ndérmarré cdo aktivitet tjetér t¢ domosdoshém pér kryerjen e
censit, sipas nevojés.

Neni 15
Qéllimi dhe pérbérja e komisioneve té censit né nivel bashkie

1. Komisionet e censit ngrihen né ¢do bashki brenda territorit té Republikés sé Shqipérisg,
me qéllim té mbéshtesin dhe asistojné INSTAT-in gjaté planifikimit, zbatimit dhe
menaxhimit té punés né terren pér censin.

2. Komisionet e censit né nivel bashkie ndjekin udhézimet dhe instruksionet e INSTAT-it,
I japin té dhéna, lehtésira dhe asistencé personelit té censit brenda territorit té bashkisé, si dhe
marrin ¢do masé tjetér t€ nevojshme pér té siguruar kryerjen e suksesshme té procesit té
mbledhjes sé té dhénave té censit brenda territorit pérkatés.

3. Komisioni i censit né nivel bashkie drejtohet nga kryetari i bashkisé. Zévendéskryetar i
komisionit éshté pérfagésuesi i zyrés rajonale t& INSTAT-it, i cili caktohet nga Drejtori i
Pérgjithshém i INSTAT-it jo mé voné se 30 dité nga hyrja né fuqi e kétij ligj.

4. Komisioni i censit né nivel bashkie pérbéhet nga kéta anétaré:

a) administratori i njésisé administrative pérkatése brenda bashkisé;

b) pérgjegjési i Zyrés sé Gjendjes Civile;



c) drejtuesi i strukturés sé shérbimeve sociale né bashki;

C) pérgjegjési i Zyrés sé Urbanistikés né bashki;

d) njé pérfagésues nga Policia e Shtetit, i cili pércaktohet nga Drejtori i Pérgjithshém i
Policisé sé Shtetit.

Neni 16
Detyrat dhe pérgjegjésité e komisioneve té censit né nivel bashkie

1. Komisionet e censit né nivel bashkie kané detyrat dhe pérgjegjésité e méposhtme:

a) mbéshtesin INSTAT-in né organizimin dhe drejtimin e punés pérgatitore té censit né
zonat e numérimit, brenda juridiksionit pérkatés té bashkisé/njésisé administrative;

b) ndihmojné INSTAT-in né pérgatitjen dhe shpérndarjen e materialeve gé do té pérdoren
gjaté fushatés sé informimit;

c¢) ndihmojné INSTAT-in gjaté procesit té rekrutimit pér punonjés terreni;

¢) sipas kérkesés dhe kritereve té vendosura nga INSTAT-i, propozojné burime njerézore
té tij pér stafin e terrenit;

d) i sigurojné dhe véné né dispozicion té personelit té censit ambiente té nevojshme pér té
mbéshtetur proceset e censit sipas kérkesave t& INSTAT-it dhe/ose Komisionit Qendror té
Censit;

dh) mbéshtesin INSTAT-in pér zgjidhjen e problematikave t¢ mundshme gjaté procesit té
censit;

e) i raportojné periodikisht INSTAT-it, dhe sipas kérkesés sé kétij té fundit, pér ecuriné e
pérmbushjes sé detyrave té parashikuara né kété nen.

2. Komisionet e censit funksionojné deri njé muaj pas pérfundimit té procesit té
mbledhjes sé té dhénave.

Neni 17
Funksionimi dhe mbledhjet e komisionit té censit né nivel bashkie

1. Pérjashtimisht pércaktimeve té nenit 15 té kétij ligji, komisioni i censit né nivel bashkie
drejtohet nga pérfagésuesi i INSTAT-it né rastet e méposhtme:

a) né mungesé té kryetarit t& komisionit té censit né nivel bashkie;

b) kur, bazuar né raportet periodike, sipas shkronjés “e¢” té nenit 16 té kétij ligji, té
paragitura prané Komisionit Qendror té Censit, vlerésohet nga ky Komision se nuk jané
pérmbushur detyrimet nga kryetari i komisionit té censit né nivel bashkie pér té realizuar
detyrat e pércaktuara né kété ligj;

c) kur pozicioni i kryetarit té bashkisé éshté vakant.

2. Né mbledhjen e komisionit té censit marrin pjesé vetém anétarét, me pérjashtim té
rasteve kur kryetari i komisionit té censit fton, sipas ¢éshtjeve gé diskutohen:

a) specialistét e institucioneve né nivel garku apo nivel vendor, té cilét nuk pérfagésohen
né komisionit e censit;

b) ekspertét apo personel tjetér t& INSTAT-it, té angazhuar pér censin.

3. Komisionet e censit né nivel bashkie mblidhen, té paktén, njé heré né muaj, me
pérjashtim té rasteve kur éshté e nevojshme gé komisioni té mblidhet mé shpesh, sipas rendit
té dités gé i propozohet kryetarit t& komisionit té censit né nivel bashkie nga INSTAT-i.



4. Mbledhjet e censit zhvillohen kur jané té pranishém mé shumé se gjysma e anétaréve té
tij. Vendimet e komisioneve merren me shumicén e votave té anétaréve té pranishém dhe né
rast barazie votash, vota e kryetarit &shté pércaktuese.

5. Rregullat e detajuara pér procedurat e thirrjes, organizimit, zhvillimit t¢ mbledhjes e
miratimit té vendimeve té komisioneve té censit né nivel bashkie pércaktohen né rregulloren
pér funksionimin e komisionit té censit né nivel bashkie, té miratuar nga drejtori i INSTAT-it.

KREU Il
PROCEDURAT E CENSIT
Neni 18
Fushata informuese

1. Qéllimet dhe procedurat e censit, si dhe detyrimet juridike lidhur me té béhen publike
népérmjet medieve dhe njé fushate té gjeré informimi, té drejtuar nga INSTAT-i.

2. Fushata informuese fillon, té paktén, 8 javé pérpara dités sé censit dhe pérfundon me
nxjerrjen e rezultateve pérfundimtare té tij.

Neni 19
Personeli i censit

1. Personeli i censit pérbéhet nga:

a) stafi i terrenit, i cili pajiset nga INSTAT-i me njé shenjé dalluese té zyrtarizuar dhe ka
né pérbérje:

I. anketuesit, té cilét shkojné né ¢cdo banesé brenda territorit té caktuar t&é mbledhjes sé té
dhénave pér té intervistuar banorét dhe pér té plotésuar térésisht dhe me saktési pyetésorin e
censit;

ii. kontrollorét, té cilét kontrollojné, mbéshtesin dhe raportojné punén e disa anketuesve;

iii. mbikéqyrésit, t& cilét menaxhojné, mbéshtesin dhe raportojné punén e disa
kontrolloréve;

iv. specialistét IT, té cilét mbéshtesin stafin e terrenit pér sigurimin dhe mirémbajtjen e
cdo pajisjeje kompjuterike té shpérndaré gjaté veprimtarisé né terren;

v. stafi i terrenit pér hartografing, té cilét mbéshtesin stafin e terrenit pér gjeokodifikimin
e té dhénave té mbledhura té censit népérmjet pérdorimit té teknologjisé sé sistemit té
informacionit gjeografik.

b) stafi tjetér, ku pérfshihen:

i. personeli, i cili drejton dhe zbaton té gjitha proceset e censit nga ana teknike dhe
operacionale;

ii. trajnerét, té cilét trajnojné stafin e terrenit pér kryerjen e detyrave té tyre;

iii. operatorét, té cilét hedhin té dhéna né sistemet e kompjuterizuara;

iv. statisticienét, demografét dhe personeli tjetér, té cilét pérpunojné té dhénat, analizojné
dhe nxjerrin rezultatet statistikore té censit.

2. INSTAT-i pércakton kriteret dhe ngre njé komision ad-hoc vlerésimi pér pérzgjedhjen
dhe rekrutimin e personelit té censit.



3. Personeli i INSTAT-it i pérfshiré né kryerjen e censit shpérblehet me vlerén e 20%
shtesé té pagés gjaté periudhés sé pérgatitjes, mbledhjes, pérpunimit deri né publikimin
pérfundimtar té té dhénave statistikore.

Neni 20
Ndalimi pér mbledhjen e té dhénave té ngjashme

1. Gjaté njé periudhe kohore prej 6 javésh, pérpara dités sé censit, dhe gjaté periudhés sé
mbledhjes sé té dhénave pér censin éshté e ndaluar pér té gjithé individét dhe organizatat té
mbledhin té dhéna nga publiku brenda territorit té Republikés sé Shqipérisé, me pérjashtim té
rasteve té parashikuara né pikén 2 té kétij neni.

2. Té gjithé individét ose organizatat e pérmendura né pikén 1 té kétij neni, té cilat gjaté
periudhés prej 6 javésh, para dités sé censit, dhe periudhés sé mbledhjes sé té dhénave
synojné té grumbullojné té dhéna pér individé, njési ekonomike familjare, banesa ose pér
veprimtari tregtare e private, duhet té kérkojné njé autorizim té vecanté prané Komisionit
Qendror té Censit.

3. Komisioni Qendror i Censit, gjaté vlerésimit té kérkesés pér Iéshimin e autorizimit té
vecanté sipas pikés 2 té kétij neni, merr paraprakisht mendimin e INSTAT-it.

KREU IV
KUNDERVAJTJET ADMINISTRATIVE
Neni 21
Kundérvajtjet

1. Shkeljet e méposhtme pérbéjné kundérvajtje administrative dhe dénohen, pérkatésisht,
si mé poshté vijon:

a) refuzimi pér té dhéné informacionin e kérkuar ose dhénia e informacionit té rremé,
sipas nenit 5 té keétij ligji, me gjobé nga 50 000 (pesédhjeté mijé) deri né 100 000 (njéqgind
mijé) leké.

Cdo deklarim ose zgjedhja e alternativés “Uné preferoj t€ mos pérgjigjem”, sipas pikés 2
té nenit 4 té keétij ligji, nuk pérbén kundérvajtje administrative.

b) mosrespektimi i rregullave té konfidencialitetit statistikor trajtohet dhe dénohet né
pérputhje me ligjin pér statistikat zyrtare;

c) mosrespektimi i rregullave té pércaktuara né nenin 20, té kétij ligji, nga
personi/personat pérgjegjés, me gjobé nga 50 000 (pesédhjeté mijé) deri né 100 000 (njéqind
mijé) leke.

2. Pér hetimin administrativ té kundérvajtjeve té parashikuara né kété nen, INSTAT-i ka
té drejté té konsultojé bazat e té dhénave shtetérore né Republikén e Shqipérisé né pérputhje
me legjislacionin né fuqi.

Neni 22
Verifikimi i kundérvajtjeve administrative

1. INSTAT-i éshté autoriteti pérgjegjés pér shqyrtimin, verifikimin dhe marrjen e
vendimeve pér kundérvajtjet administrative té konstatuara, né respektim té dispozitave té
kétij ligji dhe ligjit pér kundérvajtjet administrative. Vendimi i njoftohet me shkrim shkelésit
brenda 10 ditéve kalendarike.

2. Gjobat e vendosura sipas pércaktimeve té nenit 21 té kétij ligji, jané tituj ekzekutivé
dhe ekzekutohen né pérputhje me pércaktimet e ligjit pér kundérvajtjet administrative.

3. INSTAT-i éshté pérgjegjés pér konstatimin e shkeljeve té detyrimit pér ruajtjen e
konfidencialitetit statistikor, né pérputhje me nenin 9 té Kkétij ligji, dhe e referon rastin prané
Komisionerit pér té Drejtén e Informimit dhe Mbrojtjen e t& Dhénave Personale né rastet e
shkeljes sé té dhénave personale.

Neni 23
Ankimi ndaj sanksionit pér kundérvajtjen administrative

1. Ankimi pér vendosjen e njé gjobe, sipas pércaktimeve té shkronjave “a” dhe “b” té
pikés 1 té nenit 22 té kétij ligji, paraqitet prané drejtorit t&é INSTAT-it, brenda 10 ditéve nga
data e shpalljes sé vendimit pér vendosjen gjobés.

2. Pér rastet e shkeljeve té detyrimit pér ruajtjen e té dhénave personale, né pérputhje me
nenin 9 té kétij ligji, ankimi paragitet prané Komisionerit pér té Drejtén e Informimit dhe
Mbrojtjen e té Dhénave Personale brenda 10 ditéve nga data e shpalljes sé vendimit pér
vendosjen gjobés.

3. Kundér vendimit té drejtorit t&é INSTAT-it ose té Komisionerit pér té Drejtén e
Informimit dhe Mbrojtjen e té€ Dhénave Personale, sipas pikave 1 dhe 2 té kétij neni, mund té
paragitet ankim né gjykatén administrative brenda 45 ditéve nga data e shpalljes sé kétij
vendimi.

Neni 24
Aktet nénligjore
Drejtori i INSTAT-it miraton brenda 30 ditéve nga hyrja né fuqi e kétij ligji, rregulloren
pér funksionimin e komisionit té censit né nivel bashkie, sipas pércaktimeve té nenit 17 té
kétij ligji.
KREU V
DISPOZITA PERFUNDIMTARE
Neni 25
Shfuqizime

Ligji nr.8669, daté 26.10.2000, “Pér censusin e pérgjithshém t€ popullsis€¢ dhe banesave”,
i ndryshuar, shfugizohet.

Neni 26
Hyrja né fuqi

Ky ligj hyn né fuqi 15 dité pas botimit né Fletoren Zyrtare.

KRYETARI
Gramoz RUCI

Miratuar né datén 26.11.2020

